Antiseptika 
Yarada, patoloji möhtəviyyatda, yaxud bütövlükdə orqanizmdə mikrobların artıb çoxalmasının qarşısının alınması və onların məhvi üçün görülən mübarizə tədbirləri kompleksi antiseptika adlanır. Qarşıya qoyulan məqsəddən asılı olaraq profilaktik və müalicəvi antiseptika ayırd edilir. Proüflaktik antiseptika sağlam dəri və selikli qişalarda aparılır. 
Müalicə üsulu olan müasir antiseptikamn beş növü vardır: A fıziki; 

■ mexaniki; 

■ kimyəvi; 

■ bioloji və 

■ qarışıq. 

Qarışıq antiseptikada yerdə qalan digər növlərin bir neçəsi, yaxud hamısı birgə tətbiq edilir. 

 Mexaniki antiseptika 

Mexaniki antiseptikada yarada olan yad cisimlər, infeksiyalaşmış qan laxtası, həyat qabiliyyətini itirmiş toxumalar, irin və yaraya düşmüş mikroblar mexaniki üsullarla kənarlaşdırılır. Bir sözlə mikroblara qarşı mübarizə mexaniki üsullarla aparılır. 

Mexaniki antiseptikaya 

· yaraların tualeti; 

· yaralarm birincili və 

· ikincili cərrahi işlənməsi; 

· irinliklərin yarılması; 

· bir sıra hallarda irinliyin punksiya olunması (məs. plevranm punksiyası; daxili üzvlərdəki irinliklərin punksiyası USM nəzarəti altnda aparılır); 

· sarğılarm aparılması aiddir. 

Yaraların tualeti hər dəfə sarğıların dəyişdirilməsi və təsadüfi yaralanmalar zamanı aparılır. Sarğılar aparılarkən ilk növbədə yara möhtəviyyatına batmış sarğı kənarlaşdırılır, yarannın ətrafı antiseptik maddə ilə silinir (mas yoseptlə, spirtlə), yarada olan irinli ekssudat və ölü toxumalar yaranı 3%-li hidrogen-peroksid və furasillin məhlulu ilə yumaqla, steril kürəciklə kənarlaşdırılır və sonra yaraya steril sarğı qoyulur. 

Mexaniki antiseptika üsulları içərisində yaraların birincili cərrahi işlənməsi önəmli yerlərdən birini tutur. Yaraların birincili cərrahi işlənməsində əsas məqsəd infeksiyalaşmış yaranı aseptik yaraya çevirməkdir (bu barədə yaralar bəhsində ətraflı məlumat verilir). 

Yaraların ikincili cərrahi işlənməsi infeksiyalaşmış və irinli yaralarda aparılır: nekrotik toxumalar sağlam toxuma hüdudlarından kəsilib atılır, mövcud irin toplantıları açılır, irin xaric edilir və irinin sərbəst axması üçün şərait yaradılır. Bu görülən tədbirlər sayəsində mikroblar üçün əlverişsiz həyat şəraiti yaradıldığından, iltihabi proses qısa zamanda aradan qalxır. 

“Uvi pus ubi es ” (irinliyi görürsənsə · onu yar) prinsipinə riayət edərək bütün irinliklər cərrahi yolla ləğv edilməlidir. 

Bir sıra hallarda isə irinlik punksiya yolu ilə (məs. irinli plevritdə) ləğv edilir. Müasir dövrdə daxili üzvlərin absesləri USM nəzarəti altmda punksiya olunmaqla boşaldıla bilir (məs. qara ciyər absesi). 

Mexaniki antiseptika üsulu bütün təsadüfi infeksiyalaşmış yaraların və cərrahi infeksiyanm əsas müalicə üsuludur. Əgər belə hallarda infeksiya mənbəyi mexaniki yolla orqanizmdən kənarlaşdırılmasa, digər antiseptik üsullarla (kimyəvi, bioloji) bu infeksiyaya qarşı aparılan mübarizə heç: vaxt müsbət nəticə verməyəcəkdir. 

